
				এই পাতাটির মুদ্রণ সংশোধন করা প্রয়োজন। 
পত্রাবলী \ס\סt
& S.
আৰু পাহাড়ঞ্চ
৩০শে এপ্রিল, ১৮৯১
প্রিয় গোবিন্দ সহায়,
তুমি কি সেই ব্রাহ্মণ বালকটির উপনয়ন সম্পন্ন করিয়াছ ? তুমি সংস্কৃত পড়িতেছ কি ? কতদূর অগ্রসর হইলে ? আশা করি প্রথমভাগ নিশ্চয়ই শেষ করিয়া থাকিবে। তুমি শিবপূজা সযত্নে করিতেছ তো ? যদি না করিয়া থাক তো করিতে চেষ্টা করিও । “তোমরা প্রথমে ভগবানের রাজ্য অন্বেষণ কর, তাহা হইলেই সব পাইবে । ভগবানকে অনুসরণ করিলেই তুমি যাহা কিছু চাও পাইবে . কম্যাণ্ডার সাহেবদ্বয়কে আমার আস্তরিক শ্রদ্ধা জানাইবে ; তাহারা উচ্চপদস্থ হইয়াও আমার ন্যায় একজন দরিদ্র ফকিরের প্রতি বড়ই সদয় ব্যবহার করিয়াছিলেন। বৎসগণ, ধর্মের রহস্য শুধু মতবাদে নহে, পরস্তু সাধনার মধ্যে নিহিত । সৎ হওয়া এবং সং কর্ম করাতেই সমগ্র ধর্ম পর্যবসিত। যে শুধু প্রভু প্রভু বলিয়া চীৎকার করে সে নহে, কিন্তু ষে সেই পরমপিতার ইচ্ছাকুসারে কার্য করে, সেই ধাৰ্মিক।’ তোমরা আলোয়ারবাসী যে কয়জন যুবক আছ, তোমরা সকলেই চমৎকার লোক, এবং আশা করি ষে অচিরেই তোমাদের অনেকেই সমাজের অলঙ্কারস্বরূপ এবং জন্মভূমির কল্যাণের হেতুভূত হইয়া উঠিবে। ইতি
• , , আশীৰ্বাদক বিবেকানন্দ পুঃ—যদিই বা মাঝে মাঝে সংসারে এক-আধটু ধাক্কা খাও, তথাপি বিচলিত হইও না ; নিমিষেই উহা চলিয়া যাইবে এবং পুনরায় সব ঠিকঠাক
হইয়া যাইবে ।
(to
আৰু পাহাড়, ১৮৯১* প্রিয় গোবিন্দ সহায়,
মন যে দিকেই যাউক না কেন, নিয়মিত জপ করিতে থাকিবে। হরবক্সকে বলিও যে, সে যেন প্রথমে বাম নাসায়, পরে দক্ষিণ নাসায়, এবং পুনরায় বাম

